
EGLWYS UNEDIG GYMRAEG LLANDUDNO 
 

Mai – Awst 2009 
 

“Deuwch ac Addolwn” 
 

(10.30 y bore a 3.00 y prynhawn) 
 

 
MAI 

3      Mr. Gwilym Charles Williams (Bore yn unig) 
10       Parch Gwilym O. Jones, Croesoswallt (Cymundeb – Bore)  
17       Parch Eifion Jones, Dinbych 
24       Y Gweinidog 
31       Parch J. Bryn Jones, Yr Wyddgrug 
             

 MEHEFIN 
             7        Y Gweinidog            (Cymundeb – Bore) 
           14        Parch John Lewis Jones, Bae Colwyn     
           21        Parch Goronwy Prys Owen, Y Bala                      
           28       Y Gweinidog 

          
GORFFENNAF 
 5       Y Gweinidog            (Cymundeb – Bore) 
           12        Parch  Phillip Barnett, Deganwy 
           19        Parch Dewi Morris, Porthmadog   
           26       Mr. Oswyn Evans, Penmaenmawr        
 
AWST     (Oedfa’r  Bore yn unig) 
            2        Parch J. Roger Roberts, Llandudno             
            9        Parch  Dewi Morris, Porthmadog 
          16        Parch  W. H. Pritchard, Caergybi 
          23        Y Gweinidog  
          30        Mr. Meurig Edwards, Bae Penrhyn 
 

Croeso cynnes iawn ichi i gyd 
 
 



 

CYFARCHIAD 
Y gweinidog 

 
 
 
 
 
 
 
 
 
 
 
 
 
 
 

Annwyl Gyfeillion, 
 

Anfonaf atoch fy nghyfarchion drwy dudalennau Y Cwlwm, gan obeithio y cawsoch 
Basg bendithiol. Y mae arwyddion y Gwanwyn yn amlwg o’n cwmpas bellach ar ôl 
Gaeaf hir ac oer, a llawer ohonoch wedi bod mewn gwendid a gwaeledd. Gobeithio 
bod y tywydd gwell yn hwb i’r galon ac enaid, ac wedi misoedd maith a threialon y 
gaeaf y cewch nerth ac adnewyddiad. 
 

Fel y mae’r ddaear yn dadebru ac yn rhyddhau bywyd a thyfiant newydd, fe fyddwn 
hefyd fel Cristnogion yn diolch am fendithion Y Pasg. Gobeithio ein bod i gyd wedi 
diolch am gariad Duw yn rhoi ei Fab yn aberth drosom ar y Groes, a’n bod hefyd 
wedi dathlu ei atgyfodiad a’i fuddugoliaeth dros angau. Dyma ein pennaf � yl fel 
Cristnogion, er ein bod weithiau yn dueddol o wneud mwy o’r Nadolig fel y gwna’r 
byd seciwlar o’n cwmpas. Wrth gwrs, fe ddylem gofio yn ddiolchgar am Iesu Yr 
Imaniwel – “Duw gyda ni”, ond pwysicach byth yw cofio rheswm ei ddyfodiad i fod 
yn “Dduw trosom ni” ar y groes. Yng ngeiriau D. Glyn Lewis: 
 

Gorfoleddwn, Iesu mawr,                Gorfoleddwn, Fab ein Duw, 
am y dydd y torrodd gwawr;           am dy rodd i ddynol-ryw; 
bywyd newydd ddaeth i ni              tarddodd bywyd i bob oes 
wedi concwest Calfari.                   Drwy y wyrth ar bren y groes. 
 

Gorfoleddwn, Geidwad cu,            Gorfoleddwn, llawenhawn; 
am y golau oddi fry;                       gwag yw’r bedd, a’r nef yn llawn; 
hwn yw’r golau mawr a rydd          rhoddwn ynot ti ein ffydd, 
obaith gwell i blant y ffydd.            Arwr mawr y trydydd dydd. 
 
Boed goleuni a llawenydd yr atgyfodiad yn gysur a bendith i ni i gyd. Hyn yn 
arbennig yw ein gweddi a’n dymuniad dros bawb yn ein plith sydd mewn hiraeth a 
galar o golli anwyliaid er i ni gyhoeddi y rhifyn olaf o’r Cwlwm. 
 

Y mae bellach yn flwyddyn ers i mi ddod yma i’ch plith, ac fe ryfeddaf i ble yr 
hedfanodd yr amser. Carwn ddiolch am eich croeso cynnes i ni ein dau i’ch plith. 
Diolch hefyd am bob cefnogaeth i mi yn fy ngwaith ac i fywyd a llwyddiant yr 
Eglwys Unedig. 
 

Gyda chofion a phob bendith. 

Ebrill, 2009 



LLOFFION   O’R   FESTRI 
 
 
 
 
 
 
 
 
 
 
 
 
 

DIACONIAID / BLAENORIAID Y MIS 
 

 

MAI                      Aled Morgan        Evan W. Evans      Gwilym Williams 
                              Dyfed Elias           Mai Owen              John Arfon Jones 
                              John L. Jones 
 

MEHEFIN           R. Gwynfor Roberts     Idris Davies     Chris Griffiths 
                              Gwilym C. Williams    Myra Owen      Gwyddfid Davies 
 

GORFFENNAF   Aled Morgan          Evan W. Evans     Gwilym Williams 
                               Dyfed Elias            Mai Owen             John Arfon Jones 
                               John L. Jones 
 

AWST                   R. Gwynfor Roberts     Idris Davies     Chris Griffiths 
                               Gwilym C. Williams    Myra Owen     Gwyddfid Davies                              
 

 

CYMDEITHAS Y CHWIORYDD 
 

Cynhaliwyd tri bore coffi yn ystod y Gaeaf. ‘Roedd bore coffi mis Mawrth tuag at Cymorth 
Cristnogol, a bore coffi mis Ebrill tuag at Gymdeithas y Beibl. Diolch i bawb am eu cymorth 
a’u rhoddion. 
 

Cafwyd sgwrs gan Mrs. Nia Higginbotham yng nghyfarfod y pnawn yn Chwefror, ac 
arddangosfa ar osod blodau ym mis Mawrth gan Mrs. Glenys Williams. 
 

Cymerwyd rhan yn Nydd Gweddi Chwiorydd y Byd gan aelodau o gapeli’r Ofalaeth. Y 
siaradwraig oedd y Parch Blodwen Jones.   

 
 
 
 



YSGOL SUL 
 
Mae tymor y Gwanwyn bron a dod i ben, ac ’rydym fel athrawon wedi  cael llawer o fwynhad 
yng nghwmni’r plant o Sul i Sul, wrth inni rannu rhai o hanesion yr Hen Destament, ac hefyd 
hanes y Pasg. 
 

’Rydym yn falch iawn o ddweud fod dwy o’n hathrawon yn gwella’n dda; Judith ar ôl 
llawddriniaeth, a Laura ar ôl ysbaid yn yr ysbyty. Mae Judith wrthi’n ddygn yn gwneud ei 
ymarferion bondigrybwyll !!, ac mae Laura ’nôl yn y tresi’n barod! Diolch i bawb am eu 
gweddiau drostynt. 
 

Clywsom gan sawl pregethwr gwahanol yn ddiweddar fod gennym rhywbeth arbennig yma 
yn yr Eglwys Unedig, sef plant, ac Ysgol Sul, ac mae hyn yn sbardyn i ni i gyd i sicrhau fod 
hyn yn parhau. ’Rydym yn gwerthfawrogi ymroddiad y rhieni a phawb arall sy’n dod a’r 
plant i’r capel o Sul i Sul. 
 

’Roeddem yn falch iawn o glywed gan Mr. Iorwerth Roberts (brawd Aluna) ei fod yn mynd 
allan i Uganda yn fuan, ac roedd yn awyddus i fynd  a’n cyfarchion i Julius. Aethom ati i 
sgwennu at ein ffrind ifanc yn Kampala, ac edrychwn ymlaen i rannu ei newyddion â chi yn y 
rhifyn nesa’. 
 

ADRODDIAD O’R CYD-GYNGOR 
EGLWYSIG  

 
Fel y gwyddoch, bydd y Cyd-Gyngor yn cyfarfod bob deufis, gyda’r prif bwrpas o gadw 
golwg ar gyflwr yr adeiladau, a gwelliannau yma ac acw fel bo’r angen. Fel y crybwyllwyd 
o’r blaen, Merfyn Jones fu cadeirydd y pwyllgor hwn o’i gychwyniad, gan drosglwyddo y 
gadeiryddiaeth i’n Gweinidog yn ôl gofynion Cytundeb Rhannu Adeiladau. Balch ydym o 
allu datgan fod Merfyn wedi ei gyfethol fel aelod annibynnol ar y Cyd-Gyngor, a gwyddom y 
bydd ei gyfraniad a’i brofiad o fantais i ni. Mae mwy nag un prosiect ar y gweill, a’n gobaith 
yw y cawn weld cwblhau rhai ohonynt yn fuan. (Gellir gweld Cofnodion llawn y Pwyllgorau 
gan yr Ysgrifennydd ).    

 

ADRODDIAD O’R PWYLLGOR 
BUGEILIOL 

 
Mae’r Pwyllgor Bugeiliol yn cyfarfod yn ddau fisol, dan gadeiryddiaeth ein Gweinidog, a bu 
iddo gyfarfod ddwy waith er y rhifyn diwethaf o’r Cwlwm. 
 

Ceir ynddo adroddiadau rheolaidd am wahanol agweddau o waith yr Eglwys Unedig – Y 
Trysorydd, Ysgol Sul, Y Chwiorydd, Y Cyd-Gyngor 
a Gweinidogaeth Bro’r Creuddyn. 
 

Rhoddwyd sylw i’r Cyfrifiaduron a Gwefan i’r Eglwys Unedig, yn ogystal â sicrhau 
gwasanaeth Gweithiwr Ieuenctid i’r dref mewn partneriaeth ac Eglwysi eraill. 
 

Darperir llyfryn cofrestr yn  nodi bedyddiadau, priodasau a marwolaethau er ein dyfodiad yn 
Eglwys Unedig yn y flwyddyn 2000. 
 

Fel y gwyddoch cawsom Logo i’r Eglwys Unedig, a gobeithiwn yn fuan y byddwn wedi 
darparu cyflenwad o fathodynnau i’w gwerthu, yn seiliedig ar y Logo. 
 

Bydd Casgliad arbennig Sul y Pasg eleni yn ogystal â bore coffi ym Medi yn cael ei neilltuo 



ar gyfer Apêl De Affrica (Undeb yr Annibynwyr). Y bwriad yw gwneud Apel y Pasg yn 
flynyddol ar gyfer y gwahanol enwadau yn eu tro fel bo’r galw. 
 

Bydd y flwyddyn nesaf yn garreg filltir yn ein hanes fel Eglwys Unedig, sef dathlu deng 
mlynedd yr uno. Bwriedir darparu erthygl ar gyfer y pedwar papur enwadol yn cyfeirio at y 
datblygiad, a’r hyn sydd wedi cymryd lle. Gobeithir y bydd hyn yn symbyliad ac yn batrwm i 
Eglwysi  eraill ei efelychu. 
(Gellir gweld Cofnodion llawn y Pwyllgorau gan yr Ysgrifennydd) 
 

GWEITHIWR  IEUENCTID 
 

Dros y misoedd diwethaf bu llawer o drafod ac ymdrechion yn cymryd lle i sicrhau Canolfan 
a Gweithiwr Ieuenctid i Grist yn ein plith yn lleol. Mae nifer o Eglwysi’r dref gan gynnwys yr 
Eglwys Unedig wedi dangos diddordeb mewn bod yn rhan o’r fenter hon, gyda’r nôd o 
gynorthwyo ac  
annog yr Eglwysi lleol yn eu hymdrech i gyrraedd pobl ifanc ein cymuned. Mae ein 
Gweinidog a Dyfed Elias wedi bod yn rhan o’r trafodaethau. 
 

Gyda’r rhifyn hwn o’r Cwlwm ceir taflen yn rhoi mwy o fanylion, a’r un pryd estyn 
gwahoddiad i fod yn bartner gyda ‘Ieuenctid i Grist Llandudno’. Estynnir gwahoddiad i ddod 
yn : 
 

Bartner mewn Gweddi 
Bartner mewn rhoi 
Bartner mewn helpu 
        

Bydd Ieuenctid i Grist Llandudno yn cael ei lansio yng Nghynhadledd  ‘Pobl y Pasg’ yn  
Llandudno yn ystod yr wythnos Ebrill 14 – 19. Eisoes mae eu Gwefan yn bodoli – llandudno 
YFC@googlemail.com 
 

Mae erthygl eisoes wedi ymddangos ym mhedair tudalen y papurau enwadol. Mae’r Cyfarfod 
Gweddi yn cymryd lle ar yr ail nos Sul bob mis am 7.45 o’r gloch. 

 

LLYFRYN - ENWAU AELODAU SY’N 
WAEL 

 

Ar y bwrdd yng nghyntedd y Capel fe geir llyfryn fel y gall yr aelodau nodi enwau a 
chyfeiriadau ein cyd-aelodau sydd yn wael. Y bwriad yw darparu gwybodaeth ar gyfer Y 
Gweinidog, fel y gall yntau wedyn drefnu i ymweld â hwy, a hefyd eu cynnwys yn ein 
gweddiau, yn arbennig felly yn y Cwrdd Gweddi a gynhelir yn y festri bob bore Gwener am 
9.30 o’r gloch . 

 

CARDIAU AR GYFER GWAHANOL 
ACHLYSUR 

 

Erbyn hyn ceir ar werth ar y bwrdd yng nghyntedd y Capel gyflenwad o gardiau ar gyfer 
gwahanol achlysur – e.e. gwellhad, cydymdeimlad, a phenblwydd. Mae yna flwch ar gyfer yr 
arian. Darparwyd y gwasanaeth hwn ar gais yr aelodau, fel cyfrwng hwylus i brynu cardiau 
tra yn yr  Eglwys i wahanol gyfarfodydd neu wasanaethau. 

 
 



GWEFAN YR EGLWYS UNEDIG 
 
Ar gais y Pwyllgor Bugeiliol sefydlwyd Gweithgor i baratoi gwefan ar gyfer yr Eglwys 
Unedig. Bu i’r Gweithgor gyfarfod ddwywaith, ac erbyn hyn yr ydym wedi ymddiried y 
gwaith o’i chynllunio i un o’n aelodau, sef Dylan Parri.  
 
Ein gobaith yw y bydd cnewyllyn y Wefan ar gael erbyn dechrau mis Mai. Byddwn wedi 
hynny yn ychwanegu ati, ac yn ei diweddaru yn ôl y galw. 
 
Cyfeiriad y wefan fydd seilollandudno.co.uk 
 
Fe gynhwysir ynddi wybodaeth eitha manwl am gefndir sefydlu yr Eglwys Unedig, a 
gwahanol agweddau o waith yr Eglwys. Gobeithir hefyd y bydd yn gyfrwng i Eglwysi eraill 
allu manteisio ar ein profiadau ni a fydd yn gyfrwng cymorth iddynt hwythau i ddarparu 
gwasanaeth a chenhadaeth yn yr unfed ganrif ar hugain. 
 
Fe wyddoch hefyd ein bod wedi sicrhau nifer o gyfrifiaduron at wasanaeth yr Eglwys, a bydd 
y gweithgor yn y dyfodol agos yn edrych ar ddulliau o wneud defnydd ohonynt, a chyfarfod 
diddordeb rhai aelodau sydd eisoes wedi mynegi awydd yn y cyfeiriad hwn. Rhowch wybod 
i’r swyddogion os carech gael arweiniad neu hyfforddiant. 

 

DOSBARTHWYR  Y  CWLWM 
 
              Cylch                                            Dosbarthwyr 
 
Llandudno - ardal 1                               Myra Owen/Meinir Morgan 
Llandudno - ardal 2                               Margaret Thornley 
Llandudno - ardal 3                               Aled Morgan 
 
Craig y Don - ardal 1                            W. Jones Roberts 
Craig y Don - ardal 2                            Gwilym a Glenys Williams 
Craig y Don - ardal 3                            Mai Owen 
 
Penmorfa                                               Idris Davies 
Ffordd Deganwy                                   John a Gwen Williams 
 
Bae Penrhyn - ardal 1                           John ac Elsie Davies 
Bae Penrhyn - ardal 2                           Alice Davies 
 
Deganwy a’r Cyffordd                          Tegid a Glenys Davies 
Llanrhos                                                 Evan Wyn a Dilys Evans 
 
Colwyn a Llandrillo yn Rhos                John a Beryl Lewis Jones 
Y Gweddill                                            Chris a Margaret Griffiths 
 
 
Os bydd angen rhagor arnoch, cysylltwch â Chris Griffiths. Dymunir diolch i’r rhai hynny 
sy’n ei ddosbarthu yn rheolaidd, ac yn sicrhau ein bod yn ei dderbyn mewn pryd. 
 

Diolch yn fawr iawn 

 
 



DIOLCH   AM  WASANAETH 
 
Fel y crybwyllwyd yn y gorffennol mae yna amryw agweddau o waith yr Eglwys sydd yn 
mynd rhagddo o wythnos i wythnos, gyda nifer helaeth yn cynorthwyo, megis bod wrth y 
drysau, dosbarthu llyfrau emynau a chasglu. Mae’n bleser cofnodi ein diolch a’n 
gwerthfawrogiad o’u llafur parod. 
 

Mae nifer dda yn aelodau o’r gwahanol bwyllgorau – Bugeiliol, Y Cyd-Gyngor, Cymdeithas 
y Chwiorydd, Yr Ysgol Sul, Cymdeithas PAWB. 
 

Mae’r rhain i gyd yn gefn ac yn gymorth  i’r Gweinidog. Y Blaenoriaid/ Diaconiaid ynghyd â 
swyddogion y gwahanol bwyllgorau. 
 

Mae’n bleser hefyd diolch i’r canlynol am eu gwaith: 
 

Yr Organyddion        Eirys Hughes,  Glenys Williams 
                                   John Arfon Jones, Rhys Roberts 
 
Trefnwyr y Blodau    Glenys Williams (BrynMair) 
                                   Annwen Williams 
 

Y Gofalwr                 Rhys Roberts 
 

Y Trysorydd              Alice Davies 
  
 

Tîm yr Ysgol Sul      Hazel Elias        Dilys Evans  
   Judith Rees Williams     Beryl Jones         
      Laura Roberts    Nia Higginbotham 
                                   Ivy Williams       Eirlys Jones  
   Delyth Williams      Eirian Williams  
   Sian Alwen      Glenys Williams 

 
 
Diolch yn fawr iawn i bawb am eu llafur a’u cydweithio parod – un teulu ydym 

yng  Nghrist.  
 
 


